
11. april 2024               UPA2024/20 

Namminersorlutik Oqartussat aningaasalersuisarnermik ingerlatsineq pillugu inatsimmik 
allannguineq inatsisini assigiinngitsuni aalajangersakkat ilaasa allanngortinneqarnerinik 
peqqussut pillugu Inatsisartut aalajangiiffigisassaattut siunnersuut (Ernianut aarlerinaataasunut 
tunngatillugu taarsigassarsisitsisarfinnut ingerlatseriaatsit nutaat, 
pisortaqarfinni siulersuisunilu suiaassutsinut ikinnerussuteqartunut kisitsisit anguniakkat, 
aningaasaqarnermi nioqqutigisat nutaat neqeroorutiginerinut atatillugu ingerlatseriaatsit 
nutaat, pisortanut aamma siulersuisuni ilaasortanut piukkunnassusermut aamma 
assuarnaassusermut piumasaqaatit, kiisalu soraarnermut atatillugu aaqqiissutinik il.il. tamanut 
saqqummiussisarnerit) 
(Aningaasaqarnermut Akileraartarnermullu Naalakkersuisoq) 

 

Siullermik Siumumiik Naalakkersuisut qutsavingerusuppagut aningaasalersuisarnermik 

ingerlatsinikkut inatsisit nalimmassartuarmatigit. 

Siumumiik pingaartipparput inatsisit pissutsit naapertorlugit nalimmassartuartarnissaat. Tassami 

innuttaasunut, atuisunut, minnerunngittumillu suliffeqarfinnut attuumassuteqartunut 

maleruangassat pitsaasuusinnaammata.  

Allannguutissanut ilaapput siulersuisunut aammalu qullersanut piumasaqaatit. Tulluarsaaneq 

tunngavoq aningaasaateqarfinni sulisut tutsuiginartuunissaannut qulakkeerinnikkumaneq.  

Allat allannguutit soorlu makkua: Soraarnermi ajunngittorsiassat aammalu Atuisunut pisiassat 

Nunaat pilersinneqarnerani maleruangassat. 

Siumumiik pingaartittarparput inatsisinik allannguiniarnerni soqutigisaqatigiit 

tusarniaavigineqarsimasut akissutaat. Uanilu inatsimmi allannguutaasinnaasumik 

oqaaseqartoqarsimanngilaq.  

Inatsimmi allannguutini immikkut maluginiarparput suiaaqatigiit, tassa arnat angutillu 

agguataarsimanissaannut periusissiamik ilanngussisoqarnera, kisiannili 

pinngitsaaliinertaqanngittumik, taamaattorli sukumiisumik pilersaarusiornissaq 

piumasaqaataalluni. Siumumiik pingaartipparput inuit pikkorinnerpaat siulersuisuni, aqutsisunilu 

inuit pikkorinnerpaat issiasarnissaat, tamannalu naatsorsuutingaarput aamma suliffeqarfiit 

nammineq aqulluarsinnaangaat, annerusumillu maannakkut akuleruffigisariaqanngikkigut.  

Siumumiik nalimmassaaneri sinneri ajoriffissaqartinngilagut aammami soqutigisaqatigiit taamat 

isumaqarsimapput, taamaattumillu siunnersuut ingerlateqqikkumavarput. 

Siumumiik naatsunnguamik taamatut oqaaseqarluta Aningaasanut 

Akileraartarnermullu  ataatsimiisitaliamut suliassanngorlugu ingerlateqqipparput. 

Qujanaq. 

Kuno Fencker, Siumut 


